
বিজয়াদশমী ১৩৪ • শ্ৰীচরণকমলে
আজ আমার ভক্তিপূর্ণ প্ৰণাম নিবেদন করছি।
আমি যে গুরুভার ব্রত গ্রহণ করেছিলাম, তা ভগবানের কৃপায় ও আপনার আশীৰ্ব্বাদে উদ্যাপন করবার কাছাকাছি এনেছি—রবিরশ্মি বিশ্লেষণ প্রায় শেষ ক’রে এনেছি। বলাকার পরিচয় লিখছি। কিন্তু আপনার সঙ্গে তো পাল্লা দিয়ে পারবার জো নেই– প্রত্যেক মাসে নূতন নূতন বই বেরুচ্ছে, আর আমার কাজ পিছিয়ে যাচ্ছে, কর্তব্য গুরুতর হ’য়ে উঠছে। কিন্তু আমি অবিশ্রাম পরিশ্রম ক’রে কাজ ক’রে চলেছি। ফুলস্ক্যাপ কাগজের ৬৫০ পৃষ্ঠা টাইপ করা হয়েছে। বোধ হয় হাজার পৃষ্ঠার কাছাকাছি হবে।
ক্ষণিকার মধ্যে আবির্ভাব নামে যে কবিতাটি অাছে সেটির অস্তরের কথাটি কি ? সে কি কেবল প্রকৃতির সৌন্দর্য্যের অসাময়িক আবির্ভাব ব। অনুভব ? অথবা জীবনদেবতার আবির্ভাব ? কে ‘বাসর-ঘরের দুয়ারে করালে পূজার অর্ঘ্য বিরচন? এটির একটু দিগদর্শন করিয়ে দিলে
উপকৃত হবো । 'n k
খেয়ার মধ্যে ‘অনাবশ্যক’ নামে একটি কবিতা আছে, তার ও তাৎপৰ্য্য আমাকে জানালে মুখী হবে। এই দুটি কবিতা সম্বন্ধে আমার একটু অস্পষ্টতা আছে। অনাবশ্যক কবিতাটির কথা একবার আপনাকে জিজ্ঞাসা করেছিলাম, কিন্তু আপনি কি বলেছিলেন তা এখন মনে নেই ।

		 এই পাতা শেষ সম্পাদিত হয়েছে ০৮:৩৭টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

